
 
 

ਟਰੱਕ ਡਰਾਈਵਰਾਂ ਦੀ ਸਹਾਇਤਾ ਲਈ ਸੰਗਤ ਗਾਈਡ 

ਪਿਛਲਝਾਤ 

 

ਟਰੱਕਾਂ ਦੇ ਕਾਰੋਬਾਰ ਨੰੂ ਪ੍ਰਭਾਵਿਤ ਕਰਨ ਵਾਲੀਆਂ ਨੀਤੀਆਂ ਪਿਛਲੇ ਸਾਲ ਦੌਰਾਨ ਤੇਜ਼ੀ ਨਾਲ ਬਦਲੀਆਂ ਹਨ, ਜਿਸ ਨੇ ਟਰੱਕ 
ਚਲਾਉਣ ਵਾਲੇ ਸਿਖਾਂ ਅਤੇ ਉਨ੍ਹ ਾਂ ਦੇ ਪਰਿਵਾਰਾਂ ਉੱਤੇ ਭਾਰੀ ਦਬਾਅ ਬਣਾਇਆ ਅਤੇ ਅਨਿਸ਼ਚਿਤਤਾ ਪੈਦਾ ਕੀਤੀ ਹੈ। ਲਗਾਤਾਰ 
ਸਖ਼ਤ ਹੰੁਦੀਆਂ ਜਾਂਦੀਆਂ ਅਤੇ ਸੰਭਾਵਤ ਤੌਰ ਉੱਤੇ ਵਿਤਰਕੇ ਵਾਲੀਆਂ ਅੰਗਰੇਜ਼ੀ ਭਾਸ਼ਾ ਯੋਗਤਾ (ਇੰਗਲਿਸ਼ ਲੈਂਗੁਏਜ਼ ਪ੍ਰੋਫੀਸ਼ੈਂਸੀ) 
ਨੀਤੀਆਂ, ਕਮਰਸ਼ੀਅਲ ਡਰਾਇਵਰਜ਼ ਲਾਇਸੰਸ (ਸੀਡੀਐਲ) ਕੌਣ ਹਾਸਲ ਕਰ ਸਕੇਗਾ ਇਸ ਸੰਬੰਧੀ ਵਧਦੀਆਂ ਪਾਬੰਦੀਆਂ, 
ਇਮੀਗ੍ਰੇਸ਼ਨ ਕਾਨੰੂਨ ਅਧੀਨ ਸਖ਼ਤ ਕਾਰਵਾਈਆਂ ਕਰਕੇ ਭਾਈਚਾਰੇ ਦੇ ਕਈ ਮੈਂਬਰ ਕਾਨੰੂਨੀ ਅਸਪੱਸ਼ਟਤਾ, ਆਰਥਿਕ ਮੁਸ਼ਕਲਾਂ, 
ਭਾਵਨਾਤਮਕ ਦਬਾਅ ਅਤੇ ਵਧਦੇ ਬਦਨਾਮੀ ਦੇ ਡਰ ਵਿਚੋਂ ਗ਼ੁਜ਼ਰ ਰਹੇ ਹਨ।  
 
ਇਸੇ ਅਰਸੇ ਦੌਰਾਨ ਇਹ ਚੁਣੌਤੀਆਂ ਸਿਰਫ਼ ਟਰੱਕਾਂ ਵਾਲਿਆਂ ਤੱਕ ਸੀਮਿਤ ਨਹੀਂ ਹਨ। ਭਾਈਚਾਰੇ ਦੇ ਕਈ ਬਿਨਾਂ ਪੱਕੀ ਨਾਗਰਿਕਤਾ 
ਵਾਲੇ ਮੈਂਬਰ ਅਤੇ ਰਲੇ-ਮਿਲੇ ਇਮੀਗ੍ਰੇਸ਼ਨ ਦਰਜੇ ਵਾਲੇ ਪਰਿਵਾਰ ਵੀ ਡਰ ਤੇ ਅਸਥਿਰਤਾ ਮਹਿਸੂਸ ਕਰ ਰਹੇ ਹਨ ਅਤੇ ਸਹਿਯੋਗ 
ਹਾਸਲ ਕਰਨ ਵਿਚ ਰੁਕਾਵਟਾਂ ਦਾ ਸਾਹਮਣਾ ਕਰ ਰਹੇ ਹਨ। ਨਿਸ਼ਕਾਮ ਸੇਵਾ ਦੇ ਅਸੂਲਾਂ ਨਾਲ ਡੰੂਘੇ ਜੁੜੇ ਹੋਏ ਭਾਈਚਾਰੇ ਵਜੋਂ ਸਾਡੀ 
ਸਾਂਝੀ ਜ਼ਿਮੇਵਾਰੀ ਹੈ ਕਿ ਅਸੀਂ ਰਹਿਮਦਿਲੀ, ਵਿਹਾਰਕ ਸਹਿਯੋਗ ਅਤੇ ਚੌਕਸੀ ਨਾਲ ਇਨ੍ਹ ਾਂ ਚੁਣੌਤੀਆਂ ਨਾਲ ਨਜਿਠਣਾ ਯਕੀਨੀ 
ਬਣਾਈਏ।  
 
ਭਾਈਚਾਰੇ ਦੇ ਸਾਰੇ ਮੈਂਬਰਾਂ ਦੇ ਸਤਿਕਾਰ ਅਤੇ ਹੱਕਾਂ ਦੀ ਰਾਖੀ ਲਈ ਆਪਣੇ ਕਾਨੰੂਨੀ ਅਤੇ ਪੈਰਵੀ ਕਰਨ ਦੇ ਉਪਰਾਲੇ ਜਾਰੀ ਰੱਖਣ ਦੇ 
ਨਾਲ-ਨਾਲ, ਸਾਡਾ ਮਕਸਦ ਸੰਨ 2026 ਵਿਚ ਸੰਕਟਾਂ ਨਾਲ ਨਜਿਠਣ ਅਤੇ ਭਾਈਚਾਰੇ ਨੰੂ ਕਾਇਮ ਰੱਖਣ ਵਿਚ ਸੰਤੁਲਨ ਬਣਾਉਣਾ 
ਹੈ ਤਾਂ ਜੋ ਟਰੱਕ ਚਲਾਉਣ ਵਾਲੇ ਸਿਖਾਂ ਅਤੇ ਉਨ੍ਹ ਾਂ ਦੇ ਪਰਿਵਾਰ ਅੰਦਰ ਜਾਗਰੂਕਤਾ, ਸਾਥ, ਸਾਂਝ ਅਤੇ ਤਾਕਤਵਰ ਹੋਣ ਦਾ ਅਹਿਸਾਸ 
ਬਣਿਆ ਰਹੇ। ਭਾਈਚਾਰੇ ਦੀਆਂ ਮੁਸੀਬਤਾਂ ਨਾਲ ਲੜਨ ਦੀ ਸਮਰੱਥਾ ਵਧਾਉਣ ਵਾਸਤੇ ਸਾਨੰੂ ਸਭ ਨੰੂ ਆਪੋ-ਆਪਣੀ ਭੂਮਿਕਾ 
ਨਿਭਾਉਣੀ ਪਵੇਗੀ।  
 

ਗੁਰਦੁਆਰਾ ਸਾਹਿਬਾਨ ਅਤੇ ਸੰਸਥਾਵਾਂ ਲਈ ਸੁਝਾਅ 

 

ਕਾਨੰੂਨੀ ਸਹਿਯੋਗ ਅਤੇ ਭਰੋਸੇਯੋਗ ਜਾਣਕਾਰੀ 

ਅੱਜ ਟਰੱਕਾਂ ਵਾਲੇ ਜਿਸ ਸਭ ਤੋਂ ਵੱਡੀ ਚੁਣੌਤੀ ਦਾ ਸਾਹਮਣਾ ਕਰ ਰਹੇ ਹਨ ਉਹ ਹੈ ਸਹੀ ਹਾਲਤ ਦਾ ਪਤਾ ਨਾ ਲੱਗਣਾ। ਨੀਤੀ ਵਿਚ 
ਤੇਜ਼ੀ ਨਾਲ ਤਬਦੀਲੀ ਅਕਸਰ ਭਾਈਚਾਰੇ ਤੱਕ ਸਹੀ ਜਾਣਕਾਰੀ ਪਹੰੁਚਣ ਤੋਂ ਪਹਿਲਾਂ ਹੀ ਦਹਿਸ਼ਤ ਪੈਦਾ ਕਰ ਦਿਦੀ ਹੈ। ਗੁਰਦੁਆਰਾ 
ਸਾਹਿਬਾਨ ਅਤੇ ਸਿਖ ਸੰਸਥਾਵਾਂ ਭਰੋਸੇਯੋਗ ਮਾਰਗ-ਦਰਸ਼ਨ ਦੇ ਸੋਮੇ ਬਣ ਕੇ ਵੱਡੀ ਭੂਮਿਕਾ ਨਿਭਾ ਸਕਦੇ ਹਨ। ਭਾਵੇਂ ਕਿ ਸਾਨੰੂ ਪਤਾ 
ਹੈ ਕਿ ਸਾਡੇ ਵਿਚੋਂ ਸੰਗਤ ਦੇ ਬਹੁਤ ਸਾਰੇ ਮੈਂਬਰਾਂ ਤੱਕ ਖ਼ਬਰਾਂ ਸੋਸ਼ਲ ਮੀਡੀਆਂ ਰਾਹੀਂ ਪਹੰੁਚਦੀਆਂ ਹਨ, ਇਹ ਗੱਲ ਸਮਝਣੀ ਲਾਜ਼ਮੀ 
ਹੈ ਕਿ ਇੰਟਰਨੈੱਟ ਉੱਤੇ ਗ਼ਲਤ-ਫਹਿਮੀ ਫੈਲਾਉਣ ਵਾਲੀਆਂ ਖ਼ਬਰਾਂ ਅਤੇ ਗ਼ਲਤ ਜਾਣਕਾਰੀਆਂ ਦੀ ਭਰਮਾਰ ਹੈ। ਆਪਣੇ ਕੋਲ ਪਹੰੁਚੀ 
ਜਾਣਕਾਰੀ ਦੇ ਸਰੋਤ ਨੰੂ ਦੋ-ਵਾਰ ਜ਼ਰੂਰ ਤਸਦੀਕ ਕਰੋ।  
 
ਇਸ ਦੀ ਸ਼ੁਰੂਆਤ ਤੁਸੀਂ ਸਿਖ ਕੋਲੀਸ਼ਨ ਦੇ ‘ਇਮੀਗ੍ਰੇਸ਼ਨ ਬਾਰੇ ਆਪਣੇ ਹੱਕ ਜਾਣੋ’ ਵਾਲੇ ਸਰੋਤਾਂ ਨੰੂ ਬਾਰ-ਬਾਰ ਸਾਂਝਾ ਕਰੋ ਅਤੇ ਪੱਕਾ 
ਕਰੋ ਕਿ ‘ਸਿਖ ਟਰੱਕਰ ਅਸਿਸਟੈਂਟ ਫ਼ੋਨਲਾਈਨ’ ਦਾ ਇਹ ਨੰਬਰ (212) 287-9169 ਸਾਹਮਣੇ ਨਜ਼ਰ ਆਉਂਦਾ ਹੋਵੇ ਅਤੇ ਆਸਾਨੀ 
ਨਾਲ ਪਹੰੁਚ ਵਿਚ ਹੋਵੇ। ਇਸ ਦੇ ਪੋਸਟਰ ਗੁਰਦੁਆਰਾ ਸਾਹਿਬ ਦੇ ਨੋਟਿਸ ਜਾਂ ਬੁਲੇਟਿਨ ਬੋਰਡਾਂ ਉੱਤੇ ਪ੍ਰਮੱੁਖਤਾ ਨਾਲ ਲਾਏ ਜਾ ਸਕਦੇ 
ਹਨ। ਮਦਦ ਵਾਲਾ ਫ਼ੋਨਲਾਈਨ ਨੰਬਰ ਅਤੇ ਜਾਣਕਾਰੀ-ਸਰੋਤਾਂ ਤੱਕ ਪਹੰੁਚਾਉਣ ਵਾਲੇ ਕਯੂ-ਆਰ ਕੋਡ ਸੰਗਤ ਵਿਚ ਪ੍ਰਚਾਰ ਕਰਦੇ 
ਸਮੇਂ ਰੋਜ਼ਾਨਾ ਬੋਲ ਕੇ ਸਾਂਝੇ ਕੀਤੇ ਜਾਂਦੇ ਰਹਿਣੇ ਚਾਹੀਦੇ ਹਨ।  
 
ਵਿਸ਼ੇ ਦੇ ਮਾਹਿਰਾਂ ਨਾਲ ਹਰ ਤਿਮਾਹੀ ਕਾਨੰੂਨੀ ਸਵਾਲ-ਜੁਆਬ ਵਾਲੀਆਂ ਬੈਠਕਾਂ ਕਰਵਾਉਣਾ ਈਐਲਪੀ ਸੰਬੰਧੀ ਕਾਨੰੂਨੀ ਕਾਰਵਾਈ, 
ਸੀਡੀਐਲ/ਸੀਐਲਪੀ (ਕਮਰਸ਼ੀਅਲ ਲਰਨਰਜ਼ ਪਰਮਿਟ) ਦੇ ਨਿਯਮਾਂ ਅਤੇ ਇਮੀਗ੍ਰੇਸ਼ਨ ਦੀ ਕਾਨੰੂਨੀ ਕਾਰਵਾਈ ਸੰਬੰਧੀ ਆਮ 
ਚਿਤਾਵਾਂ ਨੰੂ ਦੂਰ ਕਰਨ ਵਿਚ ਮਦਦਗਾਰ ਸਾਬਤ ਹੋ ਸਕਦਾ ਹੈ। ਨੋਟਿਸਾਂ ਨੰੂ ਸਮਝਣ, ਦਸਤਾਵੇਜ਼ ਤਿਆਰ ਕਰਨ, ਦਸਤਾਵੇਜ਼ਾਂ ਨੰੂ 
ਸਹੀ ਤਰਤੀਬ ਵਿਚ ਇਕੱਠੇ ਕਰਨ ਅਤੇ ਦਫ਼ਤਰਾਂ ਵਿਚੋਂ ਕੰਮ ਕਰਵਾਉਣ ਜਾਣ ਦਾ ਸਮਾਂ (ਅਪਾਇੰਟਮੈਂਟ) ਲੈਣ ਦਾ ਪ੍ਰਬੰਧ ਕਰਨ 
ਵਿਚ ਸੰਗਤ ਦੀ ਮਦਦ ਕਰਨ ਲਈ ਗੁਰਦੁਆਰਾ ਸਾਹਿਬਾਨ ਸੇਵਾਦਾਰਾਂ ਦੇ ਛੋਟੇ ਸਹਿਯੋਗੀ ਜੱਥੇ ਬਣਾ ਸਕਦੇ ਹਨ।  



 
 

 
ਸਿਹਤ, ਮਾਨਸਿਕ ਤੰਦਰੁਸਤੀ ਅਤੇ ਪਰਿਵਾਰਕ ਸਹਿਯੋਗ 
ਟਰੱਕਾਂ ਵਾਲੇ ਅਕਸਰ ਕਈ ਤਰ੍ਹਾਂ ਦੇ ਅਦ੍ਰਿਸ਼ ਭਾਰ ਨਾਲ ਲੱਦੇ ਹੰੁਦੇ ਹਨ ਜਿਸ ਵਿਚ ਲੰਮੇ ਸਮੇਂ ਲਈ ਸੜਕਾਂ ਉੱਤੇ ਰਹਿਣਾ, ਆਰਥਿਕ 
ਸਮੱਸਿਆ ਦਾ ਦਬਾਅ, ਪਰਿਵਾਰ ਤੋਂ ਦੂਰ ਰਹਿਣਾ, ਲਗਾਤਾਰ ਮਾਨਸਿਕ ਦਬਾਅ ਅਤੇ ਅਨਿਸ਼ਚਿਤਤਾ ਦਾ ਭਾਵਨਾਤਮਕ ਅਸਰ 
ਆਦਿ ਸ਼ਾਮਲ ਹਨ, ਹੋਰ ਵੀ ਕਈ ਕਿਸਮ ਦੇ ਭਾਰ ਹੋ ਸਕਦੇ ਹਨ। ਮਾਨਸਿਕ ਸਿਹਤ ਦਾ ਖ਼ਿਆਲ ਰੱਖਣਾ ਭਾਈਚਾਰੇ ਦੇ ਖ਼ਿਆਲ 
ਰੱਖਣ ਦਾ ਹਿਸਾ ਹੋਣਾ ਚਾਹੀਦਾ ਹੈ, ਇਸ ਨੰੂ ਬਾਅਦ ਵਿਚ ਦੇਖਾਂਗੇ ਵਾਲੀ ਸੋਚ ਵਿਚ ਨਹੀਂ ਪਾਉਣਾ ਚਾਹੀਦਾ।  
 
ਗੁਰਦੁਆਰਾ ਸਾਹਿਬਾਨ ਨੰੂ ‘ਸਿਖ ਫੈਮਲੀ ਸੈਂਟਰ’ ਤੇ ‘ਅਮਰੀਕਨ ਸਾਈਕਿਆਟ੍ਰਿਕ ਐਸੋਸੀਏਸ਼ਨ’ ਦੇ ਜਾਣਕਾਰੀ-ਸਰੋਤਾਂ ਅਤੇ ਸਿਖ 
ਮੈਂਟਲ ਹੈਲਥ ਸਮਿਤ ਦੇ ਤੱਥਾਂ ਵਾਲੇ ਸਰੋਤਾਂ ਦਾ ਪਸਾਰਾ ਸੰਗਤ ਵਿਚ ਕਰਨ ਲਈ ਮਦਦ ਕਰਨੀ ਚਾਹੀਦੀ ਹੈ। ਭਾਈਚਾਰੇ ਦੇ 
ਸਹਾਇਤਾ ਵਾਲੇ ਸਮੂਹ, ਗ਼ੈਰ-ਰਸਮੀ ਵਿਚਾਰ-ਵਟਾਂਦਰੇ ਅਤੇ ਪਰਿਵਾਰਾਂ ਦੀ ਸ਼ਮਹੂਲੀਅਤ ਵਾਲੇ ਸਮਾਗਮਾਂ ਦਾ ਪ੍ਰਬੰਧ ਕਰਨਾ 
ਮਾਨਸਿਕ-ਦਬਾਅ, ਅਕੇਵੇਂ ਅਤੇ ਬੇਚੈਨੀ ਬਾਰੇ ਗੱਲਬਾਤ ਕਰਨ ਨੰੂ ਆਮ ਬਣਾਉਣ ਵਿਚ ਸਹਾਈ ਹੋ ਸਕਦੇ ਹਨ। ਟਰੱਕਾਂ ਵਾਲਿਆਂ ਦੇ 
ਜੀਵਨ-ਸਾਥੀਆਂ, ਬੱਚਿਆਂ ਅਤੇ ਪਰਿਵਾਰਾਂ ਦੀਆਂ ਔਰਤਾਂ ਦਾ ਸਾਥ ਦੇਣਾ ਖ਼ਾਸ ਤੌਰ ’ਤੇ ਜ਼ਰੂਰੀ ਹੈ, ਜਿਹੜੇ ਡਾਵਾਂਡੋਲ ਹਾਲਾਤ ਵਿਚ 
ਅਕਸਰ ਕਾਫ਼ੀ ਭਾਵਨਾਤਮਕ ਭਾਰ ਝਲੱਦੇ ਹਨ। ਸਾਨੰੂ ਟਰਾਂਸਪੋਰਟ ਨਾਲ ਸੰਬੰਧਤ ਪੇਸ਼ਿਆਂ ਵਿਚ ਕੰਮ ਕਰਨ ਵਾਲੀਆਂ ਸਿਖ ਔਰਤਾਂ 
ਦਾ ਵੀ ਸਹਿਯੋਗ ਕਰਨਾ ਚਾਹੀਦਾ ਹੈ, ਜਿਨ੍ਹ ਾਂ ਵਿਚ ਸਕੂਲਾਂ ਦੀਆਂ ਬੱਸਾਂ ਅਤੇ ਵਪਾਰਕ ਗੱਡੀਆਂ ਚਲਾਉਣ ਵਾਲੀਆਂ ਸ਼ਾਮਲ ਹਨ। 
ਉਨ੍ਹ ਾਂ ਦੇ ਤਜਰਬੇ ਅਤੇ ਮੁਸ਼ਕਿਲਾਂ ਅਕਸਰ ਨਜ਼ਰ-ਅੰਦਾਜ਼ ਕਰ ਦਿਤੇ ਜਾਂਦੇ ਹਨ। ਨੌਜਵਾਨਾਂ ਦੀ ਸਰਪ੍ਰਸਤੀ ਕਰਨ ਵਾਲੀਆਂ 
ਸਰਗਰਮੀਆਂ, ਔਰਤਾਂ ਦੀ ਸਹਾਇਤਾ ਵਾਲੇ ਸਮੂਹ ਅਤੇ ਵੱਖ-ਵੱਖ ਪੀੜ੍ਹੀਆਂ ਦੀ ਆਪਸੀ ਸਾਂਝ ਪਰਿਵਾਰਕ ਢਾਂਚੇ ਦੇ ਨਾਲ-ਨਾਲ 
ਸਮੱੁਚੇ ਭਾਈਚਾਰੇ ਨੰੂ ਮਜਬੂਤੀ ਪ੍ਰਦਾਨ ਕਰ ਸਕਦੇ ਹਨ। ਨਵੇਂ ਆਏ ਪਰਵਾਸੀ ਟਰੱਕ ਚਲਾਉਣ ਵਾਲਿਆਂ ਨੰੂ ਲੰਮੇ ਸਮੇਂ ਤੋਂ ਦੇਸ਼ ਵਿਚ 
ਰਹਿ ਰਹੇ ਵਸਨੀਕਾਂ ਨਾਲ ਜੋੜਨ ਨਾਲ ਵੀ ਇਕੱਲਤਾ ਘਟਾਈ ਜਾ ਸਕਦੀ ਹੈ ਅਤੇ ਉਨ੍ਹ ਾਂ ਲੋਕਾਂ ਲਈ ਇੱਥੋਂ ਦੇ ਤੰਤਰ ਵਿਚ ਵਧੇਰੇ 
ਆਤਮ-ਵਿਸ਼ਵਾਸ ਨਾਲ ਵਿਚਰਣ ਵਿਚ ਮਦਦਗਾਰ ਹੋ ਸਕਦਾ ਹੈ।  
 
ਸਿਹਤ ਕੈਪਾਂ ਦਾ ਆਯੋਜਨ ਸਾਥ ਦੇਣ ਦਾ ਇਕ ਹੋਰ ਵੱਡਾ ਅਤੇ ਮਹੱਤਵਪੂਰਨ ਢੰਗ ਹੈ। ਨੌਰਥ ਅਮੇਰੀਕਨ ਸਿਖ ਮੈਡੀਕਲ ਐਡਂ 
ਡੈਂਟਲ ਐਸੋਸੀਏਸ਼ਨ (ਐਨਏਐਸਐਮਡੀਏ), ਸਥਾਨਕ ਹਸਪਤਾਲਾਂ ਅਤੇ ਸੰਗਤ ਵਿਚ ਸ਼ਾਮਲ ਸਿਹਤ ਸੰਬੰਧੀ ਸੇਵਾਵਾਂ ਦੇਣ ਵਾਲੇ 
ਪੇਸ਼ੇਵਰਾਂ ਨਾਲ ਭਾਈਵਾਲੀ ਬਲੱਡ ਪ੍ਰੈਸ਼ਰ, ਸ਼ੂਗਰ (ਡਾਇਬਟੀਜ਼) ਅਤੇ ਹੋਰ ਆਮ ਸਮੱਸਿਆਵਾਂ ਦੀ ਜਾਂਚ ਕਰਨ ਵਿਚ ਸਹਾਈ ਹੋ 
ਸਕਦੀ ਹੈ।  
 
ਆਰਥਿਕ ਸਥਿਰਤਾ ਅਤੇ ਐਮਰਜੈਂਸੀ ਸਹਿਯੋਗ 
ਟਰੱਕਾਂ ਵਾਲਿਆਂ ਉੱਤੇ ਫ਼ੌਰੀ ਤੌਰ ’ਤੇ ਸਭ ਤੋਂ ਜ਼ਿਆਦਾ ਦਬਾਅ ਆਰਥਿਕ ਅਸਥਿਰਤਾ ਦਾ ਹੈ, ਖ਼ਾਸ ਕਰ ਉਨ੍ਹ ਾਂ ਮਾਲਕ ਓਪਰੇਟਰਾਂ 
ਲਈ ਜਿਹੜੇ ਟਰੱਕਾਂ ਦੇ ਬੀਮੇ, ਬਾਲਣ ਦੇ ਖ਼ਰਚੇ ਅਤੇ ਵਪਾਰਕ ਕਰਜ਼ੇ ਵਰਗੀਆਂ ਅਦਾਇਗੀਆਂ ਕਰਦੇ ਹਨ। ਗੁਰਦੁਆਰਾ ਸਾਹਿਬਾਨ 
ਲੰਗਰ ਤਿਆਰ ਕਰਨ ਦੇ ਸਮਿਆਂ ਵਿਚ ਵਾਧਾ ਕਰ ਸਕਦੇ ਹਨ ਅਤੇ ਕੰਮ-ਕਾਜ ਵਾਲੇ ਦਿਨਾਂ ਵਿਚ ਵੀ ਲੰਗਰ ਵਰਤਾਉਣਾ ਜਾਰੀ ਰੱਖ 
ਸਕਦੇ ਹਨ। ਜਿਹੜੇ ਪਰਿਵਾਰ ਔਖੇ ਹਾਲਾਤ ਵਿਚੋਂ ਲੰਘ ਰਹੇ ਹਨ ਉਨ੍ਹ ਾਂ ਲਈ ਵਿਹਾਰਕ ਲੰਗਰ ਸਹਾਇਤਾ ਦਾ ਪ੍ਰਬੰਧ ਕਰ ਸਕਦੇ 
ਹਨ। ਨਾਲ ਹੀ ਟਰੱਕਾਂ ਜਾਂ ਇਮੀਗ੍ਰੇਸ਼ਨ ਦੇ ਮਸਲਿਆਂ ਨਾਲ ਸੰਬੰਧਤ ਬੇਹੱਦ ਜ਼ਰੂਰੀ ਲੋੜਾਂ ਵਾਸਤੇ ਮਦਦ ਕਰਨ ਲਈ ਅਜਿਹਾ 
ਐਮਰਜੈਂਸੀ ਫੰਡ ਬਣਾ ਸਕਦੇ ਹਨ ਜਿਸ ਵਿਚ ਆਰਥਿਕ ਮਦਦ ਲੈਣ ਵਾਲੇ ਲੋੜਵੰਦ ਦੀ ਪਛਾਣ ਗੁਪਤ ਰੱਖੀ ਜਾਵੇ।  
 
ਆਰਥਿਕ ਸਿਖਿਆ ਦੇਣ ਲਈ ਵਰਕਸ਼ਾਪਾਂ ਦਾ ਪ੍ਰਬੰਧ ਲਗਾਤਾਰ ਕਰਦੇ ਰਹਿਣਾ ਚਾਹੀਦਾ ਹੈ ਜਿਸ ਵਿਚ ਕਰਜ਼ੇ ਦੇ ਪ੍ਰਬੰਧ, ਲੋੜਵੰਦ 
ਦੀ ਮਜਬੂਰੀ ਦਾ ਫ਼ਾਇਦੇ ਚੱੁਕ ਕੇ ਸ਼ੋਸ਼ਣ ਕਰਨ ਵਾਲੇ ਕਰਜ਼ਿਆਂ, ਟਰੱਕਾਂ ਲਈ ਕਰਜ਼ੇ, ਬੀਮੇ ਬਾਰੇ ਸਿਖਿਆ, ਟੈਕਸ ਪ੍ਰਬੰਧ ਅਤੇ 
ਲੰਮੇ-ਸਮੇਂ ਲਈ ਵਪਾਰ ਦੀ ਸਥਿਰਤਾ ਸੰਬੰਧੀ ਵਿਚਾਰ-ਚਰਚਾਵਾਂ ਸ਼ਾਮਲ ਹੋਣੀਆਂ ਚਾਹੀਦੀਆਂ ਹਨ। ਇਹ ਵਰਕਸ਼ਾਪਾਂ ਵਿਹਾਰਕ ਤੇ 
ਗੁਪਤ ਹੋਣੀਆਂ ਚਾਹੀਦੀਆਂ ਹਨ ਅਤੇ ਇਸ ਵਿਚ ਸਿਖਿਆ ਦੇਣ ਲਈ ਉਨ੍ਹ ਾਂ ਭਰੋਸੇਯੋਗ ਪੇਸ਼ੇਵਰਾਂ ਨੰੂ ਬੁਲਾਇਆ ਜਾਣਾ ਚਾਹੀਦਾ ਹੈ 
ਜਿਹਨਾਂ ਨੰੂ ਇਸ ਕਾਰੋਬਾਰ ਦੇ ਅਸਲੀ ਹਾਲਾਤ ਬਾਰੇ ਸਮਝ ਹੋਵੇ। ਗੁਰਦੁਆਰਾ ਸਾਹਿਬਾਨ ਨੰੂ ਮਹਿਮਾਨ ਬੁਲਾਰਿਆਂ ਅਤੇ ਵਰਕਸ਼ਾਪ 
ਪ੍ਰਬੰਧਕਾਂ ਲਈ ਵੀ ਸਪੱਸ਼ਟ ਦਿਸ਼ਾ-ਨਿਰਦੇਸ਼ ਮਿਥਣੇ ਚਾਹੀਦੇ ਹਨ। ਭਾਈਚਾਰੇ ਨੰੂ ਸਿਖਿਅਤ ਕਰਨ ਵਾਲੀਆਂ ਸਰਗਰਮੀਆਂ 
ਜਾਣਕਾਰੀ ਅਤੇ ਜਾਣਕਾਰੀ-ਸਰੋਤ ਸਾਂਝੀ ਕਰਨ ਦੇ ਮਨੋਰਥ ਉੱਤੇ ਕੇਂਦਰਿਤ ਹੋਣੀਆਂ ਚਾਹੀਦੀਆਂ ਹਨ ਨਾ ਕਿ ਉਤਪਾਦਾਂ ਜਾਂ ਸੇਵਾਵਾਂ 
ਦੀ ਮਸ਼ਹੂਰੀ ਕਰਨ ਵਾਸਤੇ। ਵਰਕਸ਼ਾਪਾਂ ਨੰੂ ਸਾਮਾਨ ਵੇਚਣ ਵਾਲੇ ਭਾਸ਼ਣਾਂ ਤੋਂ ਮੁਕਤ ਰੱਖਣਾ ਭਰੋਸਾ ਬਣਾਉਣ ਵਿਚ ਸਹਾਈ ਹੰੁਦਾ ਹੈ, 
ਭਾਈਚਾਰੇ ਦੇ ਮੁਸ਼ਕਿਲਾਂ ਨਾਲ ਘਿਰੇ ਮੈਂਬਰਾਂ ਦੀ ਸੁਰੱਖਿਆ ਕਰਦਾ ਹੈ ਅਤੇ ਧਿਆਨ ਸੇਵਾ ਅਤੇ ਭਾਈਚਾਰੇ ਦੀ ਭਲਾਈ ਉੱਤੇ ਲਾਈ 
ਰੱਖਦਾ ਹੈ।  



 
 

 
ਲੰਮੇ-ਸਮੇਂ ਵਿਚ ਰੁਜ਼ਗਾਰ ਲਈ ਤਰੱਕੀ ਅਤੇ ਭਾਸ਼ਾ ਦੀ ਸਮਝ 
ਕਈ ਟਰੱਕਾਂ ਵਾਲੇ ਟਰੱਕਾਂ ਦੇ ਪੇਸ਼ੇ ਵਿਚ ਰਹਿਣਾ ਚਾਹੰੁਦੇ ਹਨ ਜਦ ਕਿ ਕਈ ਲਾਇਸੰਸ ਦੀਆਂ ਰੁਕਾਵਟਾਂ, ਆਰਥਿਕ ਤੰਗੀ ਜਾਂ ਨਿੱਜੀ 
ਚੋਣ ਅਨੁਸਾਰ ਹੋਰ ਮੌਕੇ ਤਲਾਸ਼ ਰਹੇ ਹੋਣਗੇ। ਟਰੱਕਾਂ ਦੇ ਕਾਰੋਬਾਰ ਦੇ ਅੰਦਰ ਸਥਿਰਤਾ ਕਾਇਮ ਕਰਣਾ ਅਤੇ ਇਸ ਤੋਂ ਅਗਾਂਹ 
ਵੱਧਣਾ, ਇਨ੍ਹ ਾਂ ਦੋਵਾਂ ਰਸਤਿਆਂ ਨੰੂ ਭਾਈਚਾਰਕ ਸਹਿਯੋਗ ਵਿਚ ਸ਼ਾਮਲ ਕਰਨਾ ਚਾਹੀਦਾ ਹੈ।  
 
ਗੁਰਦੁਆਰਾ ਸਾਹਿਬਾਨ ਅਤੇ ਸੰਸਥਾਵਾਂ ਰੋਜ਼ਗਾਰ ਦੇ ਹੋਰ ਰਸਤਿਆਂ ਜਿਵੇਂ ਡਿਸਪੈਚ, ਗੋਦਾਮ ਦੇ ਪ੍ਰਬੰਧ, ਏਅਰਪੋਰਟ ਅੰਦਰ 
ਟਰਾਂਸਪੋਰਟ, ਫ਼ੋਰਕ ਲਿਫ਼ਟ ਓਪਰੇਟਰ, ਪਲੰਬਰ ਅਤੇ ਹੋਰ ਹੁਨਰ (ਸਕਿਲ) ਆਧਾਰਤ ਕੰਮ-ਕਾਜ ਬਾਰੇ ਜਾਣਕਾਰੀ ਦੇਣ ਲਈ 
ਸੈਮੀਨਾਰਾਂ ਦਾ ਆਯੋਜਨ ਕਰ ਸਕਦੇ ਹਨ।  
 
ਅੰਗਰੇਜ਼ੀ ਭਾਸ਼ਾ ਸਿਖਲਾਈ ਅਤੇ ਨਾਗਰਿਕਤਾ (ਸਿਟੀਜਨਸ਼ਿਪ) ਤਿਆਰੀ ਸਿਖਲਾਈ ਤੱਕ ਪਹੰੁਚ ਵੀ ਸੌਖਾਲੀ ਬਣਾਈ ਜਾ ਸਕਦੀ ਹੈ 
ਜੋ ਭਾਈਚਾਰੇ ਦੇ ਮੈਂਬਰਾਂ ਦੀ ਲੰਮੇ ਸਮੇਂ ਵਿਚ ਆਰਥਿਕ ਗਤੀਸ਼ੀਲਤਾ ਅਤੇ ਸਮਾਜਿਕ ਯੋਗਦਾਨ ਨੰੂ ਮਜਬੂਤ ਕਰਨ ਵਿਚ ਸਹਾਈ 
ਹੋਵੇਗੀ। ਸਥਾਨਕ ਭਾਈਚਾਰਕ ਕਾਲਜ ਅਤੇ ਸੂਬਾ ਕਿਰਤੀ ਵਿਕਾਸ ਏਜੰਸੀਆਂ ਇਸ ਕਾਰਜ ਵਿਚ ਮਦਦਗਾਰ ਭਾਈਵਾਲ ਬਣ ਸਕਦੇ 
ਹਨ।  
 
ਭਾਈਚਾਰਕ ਬਿਰਤਾਂਤ ਅਤੇ ਜਨਤਕ ਸਿਖਿਆ 
ਅਸੀਂ ਟਰੱਕਾਂ ਵਾਲਿਆਂ ਬਾਰੇ ਕਿਵੇਂ ਗੱਲਬਾਤ ਕਰਦੇ ਹਾਂ ਇਹ ਮਾਇਨੇ ਰੱਖਦਾ ਹੈ। ਭਾਈਚਾਰੇ ਦੇ ਮੋਢੀਆਂ ਦਾ ਫ਼ਰਜ਼ ਬਣਦਾ ਹੈ ਕਿ 
ਉਹ ਸੁਚੇਤ ਰੂਪ ਵਿਚ ਕੁਝ ਲੋਕਾਂ ਦੀ ਕਾਰਵਾਈ (ਜਿਵੇਂ ਜਾਨਲੇਵਾ ਦੁਰਘਟਨਾਵਾਂ ਜਾਂ ਜਾਣ-ਬੱੁਝ ਕੇ ਕਾਨੰੂਨ ਤੋੜਨਾ) ਨੰੂ ਬਹੁ-ਗਿਣਤੀ 
ਲੋਕਾਂ ਉੱਤੇ ਲਾਗੂ ਕਰਨ ਵਾਲੇ ਵਿਚਾਰ ਦਾ ਖੰਡਨ ਕਰਨ। ਟਰੱਕਾਂ ਦਾ ਕੰਮ ਕਰਨ ਵਾਲੇ ਸਿਖ ਲੋੜੀਂਦੇ ਕਿਰਤੀ, ਸੇਵਾ ਪ੍ਰਦਾਨ ਕਰਨ 
ਵਾਲੇ ਅਤੇ ਭਾਈਚਾਰੇ ਨੰੂ ਉਸਾਰਣ ਵਾਲੇ ਲੋਕ ਹਨ। ਨੀਤੀਆਂ ਦੀ ਅਸਫ਼ਲਤਾ ਅਤੇ ਉਨ੍ਹ ਾਂ ਨੰੂ ਲਾਗੂ ਕਰਨ ਵਿਚ ਆਉਣ ਵਾਲੀਆਂ 
ਚੁਣੌਤੀਆਂ ਢਾਂਚਾਗਤ ਸਮੱਸਿਆਵਾਂ ਹਨ, ਲੋਕਾਂ ਦੀਆਂ ਨਿੱਜੀ ਅਸਫ਼ਲਤਾਵਾਂ ਨਹੀਂ ਹਨ। ਸਾਡੀ ਭਾਸ਼ਾ ਵਿਚੋਂ ਸਾਡਾ ਸਨਮਾਨ ਝਲਕਣਾ 
ਚਾਹੀਦਾ ਹੈ।  
 
ਭਾਈਚਾਰੇ ਦੇ ਮੋਢੀਆਂ ਨੰੂ ਮੀਡੀਆ ਸਿਖਲਾਈ  ਦੇਣ ਨਾਲ ਇਹ ਪੱਕਾ ਕਰਨ ਵਿਚ ਮਦਦ ਮਿਲੇਗੀ ਕਿ ਔਖੀਆਂ ਘੜੀਆਂ ਵਿਚ ਅਤੇ 
ਆਮ ਦਿਨਾਂ ਵਿਚ ਜਨਤਕ ਪੱਧਰ ’ਤੇ ਦਿਤੇ ਜਾਣ ਵੇਲੇ ਸੁਨੇਹੇ ਵਧੇਰੇ ਚੇਤੰਨਤਾ, ਜਾਗਰੂਕਤਾ ਅਤੇ ਦਿਆਨਤਦਾਰੀ ਨਾਲ ਦਿਤੇ ਜਾਣ। 
ਆਪਸੀ ਸਮਝ ਨੰੂ ਬਿਹਤਰ ਬਣਾਉਣ ਅਤੇ ਨੁਕਸਾਨ ਪਹੰੁਚਾਉਣ ਵਾਲੀਆਂ ਧਾਰਨਾਵਾਂ ਨੰੂ ਤੋੜਨ ਲਈ ਗੁਰਦੁਆਰਾ ਸਾਹਿਬਾਨ ਨੰੂ 
ਚੋਣਾਂ ਰਾਹੀਂ ਚੁਣੇ ਗਏ ਸਥਾਨਕ ਨੁਮਾਇੰਦਿਆਂ, ਗੁਆਂਢੀਆਂ ਅਤੇ ਦੂਸਰੇ ਧਰਮਾਂ ਦੇ ਪੈਰੋਕਾਰ ਭਾਈਵਾਲਾਂ ਨੰੂ ਆਪਣੇ ਭਾਈਚਾਰਕ 
ਸਥਾਨਾਂ ਉੱਤੇ ਸੱਦਣਾ ਜਾਰੀ ਰੱਖਣਾ ਚਾਹੀਦਾ ਹੈ।  
 

ਆਮ ਲੋਕਾਂ ਅਤੇ ਸੰਗਤ ਵਾਸਤੇ ਸਿਫ਼ਾਰਸ਼ਾਂ 
 
ਰੋਜ਼ਾਨਾ ਸਹਿਯੋਗ ਅਤੇ ਭਾਈਚਾਰਕ ਸੇਵਾ-ਸੰਭਾਲ 
ਰੋਜ਼ਾਨਾ ਸੰਗਤ ਵਿਚ ਆਉਣ ਵਾਲੇ ਟਰੱਕ ਵਾਲਿਆਂ ਦਾ ਹਾਲ-ਚਾਲ ਪੱੁਛਦੇ ਰਹਿਣ ਨਾਲ ਇਕੱਲਤਾ ਘੱਟ ਸਕਦੀ ਹੈ ਅਤੇ ਉਨ੍ਹ ਾਂ ਨੰੂ 
ਯਾਦ ਕਰਵਾ ਸਕਦੀ ਹੈ ਕਿ ਇਹ ਭਾਰ ਢੋਣ ਵੇਲੇ ਉਹ ਇਕੱਲੇੇ ਨਹੀਂ ਹਨ। ਬੱਚਿਆਂ ਦੀ ਸਾਂਭ-ਸੰਭਾਲ, ਕਿਸੇ ਮਿਥੀ ਹੋਈ ਮੁਲਾਕਾਤ 
(ਅਪਾਇੰਟਮੈਂਟ) ਵਾਸਤੇ ਜਾਣ ਲਈ ਆਪਣੀ ਸਵਾਰੀ ਵਿਚ ਨਾਲ ਲੈ ਜਾਣਾ, ਰੋਟੀ-ਪਾਣੀ ਦੇਣ ਲਈ ਜਾਂ ਡੀਐਮਵੀ ਦਫ਼ਤਰ ਜਾਣ 
ਵਾਸਤੇ ਲੋੜੀਂਦੇ ਦਸਤਾਵੇਜ਼ਾਂ ਦੀ ਤਿਆਰੀ, ਕਾਨੰੂਨੀ ਸਲਾਹ-ਮਸ਼ਵਰਿਆਂ ਜਾਂ ਈਸੀਐਲ ਕਲਾਸਾਂ ਵਾਸਤੇ ਮਦਦ ਕਰਨ ਲਈ ਅੱਗੇ ਵੱਧ 
ਕੇ ਕਹੋ। ਮਾਨਸਿਕ ਦਬਾਅ ਦੀਆਂ ਘੜੀਆਂ ਵਿਚ ਇਸ ਤਰ੍ਹਾਂ ਦੀ ਮਦਦ ਤੁਰੰਤ ਫ਼ਰਕ ਪਾਉਂਦੀ ਹੈ।  
 
ਓਨਾ ਹੀ ਲਾਜ਼ਮੀ ਹੈ ਅੰਗਰੇਜ਼ੀ ਬੋਲਣ ਦੀ ਕਾਬਲੀਅਤ, ਵਿਦੇਸ਼ ਆਉਣ ਦੇ ਰਸਤੇ ਜਾਂ ਕਾਨੰੂਨੀ ਦਰਜੇ ਬਾਰੇ ਨੀਵਾਂ ਦਿਖਾਉਣ ਵਾਲੀ 
ਗੱਲਬਾਤ ਕਰਨ ਤੋਂ ਬਚਣਾ। ਕਈ ਪਰਿਵਾਰਾਂ ਦੀ ਜ਼ਿਦਗੀ ਬੜੀ ਗੰੁਝਲਦਾਰ ਰਹੀ ਹੰੁਦੀ ਹੈ ਅਤੇ ਸਾਡਾ ਫ਼ਰਜ਼ ਉਨ੍ਹ ਾਂ ਦਾ ਸਾਥ 
ਨਿਭਾਉਣਾ ਹੈ ਉਨ੍ਹ ਾਂ ਦੀ ਪੱੁਛ-ਪੜਤਾਲ ਕਰਨਾ ਨਹੀਂ।  
 
ਨਿੱਜੀ ਤਿਆਰੀ ਅਤੇ ਜਾਣਕਾਰੀ ਸਾਂਝੀ ਕਰਨਾ 



 
 

ਲੋਕ ਆਪਣੇ ਪਰਿਵਾਰਾਂ ਅੰਦਰ ਜਾਗਰੂਕ ਰਹਿ ਕੇ ਅਤੇ ਤਿਆਰੀ ਲਈ ਪ੍ਰੇਰਿਤ ਕਰਕੇ ਮਦਦ ਕਰ ਸਕਦੇ ਹਨ। ਇਮੀਗ੍ਰੇਸ਼ਨ ਦੇ 
ਦਸਤਾਵੇਜ਼ ਤਰਤੀਬ ਵਿਚ ਇਕੱਠੇ ਕਰਕੇ ਅਤੇ ਉਨ੍ਹ ਾਂ ਨੰੂ ਡਿਜੀਟਲ ਰੂਪ ਵਿਚ ਸੰਭਾਲ ਕੇ, ਆਪਣੇ ਹੱਕਾਂ ਬਾਰੇ ਜਾਣਕਾਰੀ ਦਿਦੀ 
ਸਮਗੱਰੀ ਦਾ ਲਗਾਤਾਰ ਅਧਿਐਨ ਕਰਕੇ ਅਤੇ ਨੀਤੀਆਂ ਬਾਰੇ ਆ ਰਹੀਆਂ ਤਬਦੀਲੀਆਂ ਬਾਰੇ ਤਾਜ਼ਾ ਜਾਣਕਾਰੀ ਹਾਸਲ ਕਰਕੇ ਉਹ 
ਔਖੀਆਂ ਘੜੀਆਂ ਦੌਰਾਨ ਹਫ਼ੜਾ-ਦਫੜੀ ਨੰੂ ਘਟਾਉਣ ਵਿਚ ਮਦਦ ਕਰ ਸਕਦੇ ਹਨ। ਸਿਰਫ਼ ਭਰੋਸੇਯੋਗ, ਤਸਦੀਕਸ਼ੁਦਾ ਜਾਣਕਾਰੀ 
ਸਾਂਝੀ ਕਰਨਾ ਅਤੇ ਸਨਸਨੀਖੇਜ ਅਫ਼ਵਾਹਾਂ ਨੰੂ ਵੱਟਸਐਪ ਗਰੱੁਪਾਂ ਵਿਚ ਅੱਗੇ ਦੀ ਅੱਗੇ ਭੇਜਣ ਦੀ ਆਪਣੀ ਇੱਛਾ ਉੱਤੇ ਕਾਬੂ ਕਰਨਾ 
ਵੀ ਇਕ ਕਿਸਮ ਦੀ ਸੇਵਾ ਹੀ ਹੈ।  
 
ਆਦਰ, ਭਾਸ਼ਾ ਅਤੇ ਜ਼ਿਮੇਵਾਰੀ 
ਸਾਂਝੀਵਾਲਤਾ ਦਾ ਸਭਿਆਚਾਰ ਹਰ ਰੋਜ਼ ਦੇ ਵਿਚਾਰ-ਵਟਾਂਦਰਿਆਂ ਨਾਲ ਘੜਿਆ ਜਾਂਦਾ ਹੈ। ਸਾਨੰੂ ਕਿਸੇ ਨੰੂ ਉਸ ਦੇ ਇਮੀਗ੍ਰੇਸ਼ਨ ਦੇ 
ਦਰਜੇ, ਵਿਦੇਸ਼ ਆਉਣ ਦੇ ਤਰੀਕੇ ਜਾਂ ਨਿੱਜੀ ਕਾਨੰੂਨੀ ਮਸਲਿਆਂ ਬਾਰੇ ਨਿੱਜੀ ਜ਼ਿਦਗੀ ਵਿਚ ਦਖ਼ਲ ਦੇਣ ਵਾਲੇ ਸਵਾਲ ਨਹੀਂ ਪੱੁਛਣੇ 
ਚਾਹੀਦੇ। ਜਦੋਂ ਵੀ ਸਾਨੰੂ ਕਿਸੇ ਦੀਆਂ ਠੇਸ ਪਹੰੁਚਾਉਣ ਵਾਲੀਆਂ ਟਿਪਣੀਆਂ ਸੁਣਾਈ ਦੇਣ ਤਾਂ ਸਾਨੰੂ ਟੋਕਣਾ ਤੇ ਰੋਕਣਾ ਚਾਹੀਦਾ ਹੈ ਅਤੇ 
ਦੂਜਿਆਂ ਨੰੂ ਯਾਦ ਕਰਵਾਉਣਾ ਚਾਹੀਦਾ ਹੈ ਕਿ ਸਾਨੰੂ ਹਰ ਇੱਕ ਦੀ ਜ਼ਿਦਗੀ ਦੀ ਸੱਚਾਈ ਨਹੀਂ ਪਤਾ। ਜਿਨ੍ਹ ਾਂ ਲੋਕਾਂ ਦਾ ਸਫ਼ਰ ਸਾਡੇ 
ਨਾਲੋਂ ਵੱਖਰਾ ਨਜ਼ਰ ਆਉਂਦਾ ਹੋਵੇ ਉਨ੍ਹ ਾਂ ਨੰੂ ਇਕੱਲੇ ਛੱਡਣ ਜਾਂ ਬੁਰੇ ਬਣਾ ਕੇ ਪੇਸ਼ ਕਰਨ ਨਾਲੋਂ ਸਾਨੰੂ ਉਨ੍ਹ ਾਂ ਦੇ ਸਨਮਾਨ ਦੀ ਰਾਖੀ 
ਕਰਨ, ਡਰ ਘਟਾਉਣ ਅਤੇ ਸਾਂਝ ਨੰੂ ਮਜਬੂਤ ਕਰਨ ਦੀ ਆਪਣੀ ਸਾਂਝੀ ਜ਼ਿਮੇਵਾਰੀ ਦਾ ਅਹਿਸਾਸ ਕਰਨਾ ਚਾਹੀਦਾ ਹੈ।  


